Государственное учреждение образования

«Средняя школа № 10 имени В.М.Азина г.Полоцка»

 «Мінск – сталіца Рэспублікі Беларусь»

канспект  урока ў 4 классе

Прадмет 

“Мая Радзіма – Беларусь”

                                                            Настаўнік пачатковых класаў 

                                                     Ірына Пятроўна Зімніцкая
Тэма ўрока.  Мінск – сталіца Рэспублікі Беларусь
Мэта: пазнаёміць вучняў з горадам Мінскам – сталіцай Рэспублікі Беларусь.
Задачы:

    ▪ навучання: паказаць олю Мінска – галоўнага гаспадарчага, палітычнага і культурнага цэнтра краіны; пазнаёміць з гісторыяй мінскіх плошчаў, праспектаў, вуліц, з найболш значнымі будынкамі і помнікамі сталіцы;

▪ развіцця: развіваць уменне працаваць з кнігай і атласам, фарміраваць цікаваць да мінулага, бачанне сувязі паміж мінулым і сучаснасцю;
▪ выхавання: выхоўваць пачуццё гонару за нашу Радзіму і яе сталіцу г. Мінск, за гістарычнае мінулае Мінска, за слаўныя справы яго жыхароў у наш час.

Абсталяванне: 
· атлас (адміністрацыйна-палітычная карта Рэспублікі Беларусь);

· гістарычны герб і флаг г.Мінска;

· мульцімедыйная прэзентацыя (плошчы, праспекты, вуліцы, будынкі і помнікі сталіцы);

· партрэты беларускіх пісьменнікаў і паэтаў: М.Багдановіча, Якуба Коласа, Янкі Купалы;

· выява зоркі “Мінск – горад-герой”;

· план горада Мінска;
·  карткі з практычнымі заданнямі
Афармленне класнай дошкі

	Мінск - сталіца Рэспублікі Беларусь



	ДАТЫ
1067г. – першае ўпамінанне пра Мінск

3 ліпеня 1944 г. – вызваленне сталіцы ад нямецка-фашысцкіх захопнікаў

1974 г. – прысваенне Мінску ганаровага звання “Горад-герой”
	ПЛАН
1. Мінск – сталіца Рэспублікі Беларусь

2. Плошчы, праспекты, вуліцы Мінска
3. Будынкі і помнікі сталіцы
4. Паркі і скверы горада
	ІМЁНЫ
Якуб Колас

Янка Купала

Максім Богдановіч


Ход урока
I. Арганізацыйна-матывацыйны этап

· Які настрой у вас?  Давайце ўсміхнёмся адзін аднаму і пажадаем у думках поспехаў на уроку сябе і сваім сябрам.
 Настаўнік чытае верш Васіля Bіткі «Беларусь» (дэманстрацыя слайда – карта Беларусі)
На карце вялікага свету 
Яна, як зялёны лісток. 
Песня гарачага лета, 
Крынічнай вады глыток.     
Мяжуе з Польшчай, Украінай,
Расіяй, Латвіяй, Літвой.

Твой родны край, твая Айчына,

Жыццё тваё і гонар твой.
I ты яе запомні імя, 

Як неба, сонца і зару. 

Твая зямля, твая Радзіма

Названа светла: Беларусь!
II. Актуалізацыя  ведаў 

 - Сёння на ўроку мы з вамі зноў адправімся ў падарожжа па нашай краіне, каб пазнаць пра прошлае и сучаснае Рэспублікі Беларусь.
На прошлым ўроку мы велі размову пра гарады і вёскі нашай краіны. 

- Успомніце, колькі гарадоў і вёсак у нашай краіне? (больш за 100 гарадоў і каля 24 тысяч вёсак). У апошні час колькасць гарадского насельніцтва  павялічваецца, а значыць, павялічваецца і колькасць гарадоў. У кожнага горада зямлі беларускай свая гісторыя, багатая і непаўторная. Мы ўжо ведаем, што адны гарады славяцца старажытным мінулым, другія, наадварот, маладосцю. 
- Успомніце, якія гарады ўзніклі ў сувязі з будаўніцтвам заводаў і засваеннем карысных выкапняў? (Салігорск, Светлагорск, Наваполацк, Жодзіна, Новалукомль). Прапаную вам праверыць свае веды пра гісторыю ўтварэння маладых гарадоў,  пра тое, што вырабляецца на прадпрыемствах, размешчаных у новых гарадах, і пра прафесіі іх жыхароў.
Зараз будзеце працаваць у парах. Заданне, якое вам трэба выканаць, ляжыць у канверце. Дастаньце лісты. Прачытайце заданне. Калі ласка, чытай ...... (падкрэсліць словы ў дужках, якія падыходзяць па сэнсе, у кожным сказе). Абмяркоўваем разам правільнасць выканання задання  і выконваем яго.
Падкрэсліць словы ў дужках, якія падыходзяць па сэнсе, у кожным сказе
1. Горад, у назве якога прысутнічае соль,  называецца … (Светлагорск, Салігорск)
2. Горад, у якім будуюць магутныя самазвалы,называецца … (Жодзіна, Наваполацк).

3. Горад, у назве якого прысутнічае слова “светла”, называецца …. (Салігорск, Светлагорск).
4. У Наваполацку робяць з нафты ….  (нітрон, самазвалы, мінеральныя ўгнаенні).

5.  Соль, якую здабываюць шахцёры ў Салігорску, называецца … (каменная, калійная).

6.  У Светлагорску самай папулярнай прафесіяй з’яўлецца прафесія ... (хіміка, шахцёра).

7.  На заводзе штучнага валакна горада … (Наваполацка, Светлагорска)  вырабляюць  корд.

8.  Вёсак у Беларусі … (больш, менш) за гарадоў.
Праверым, наколькі правільна вы выканалі заданне. Чытаем сказы па чарзе. Будзе ўважлівы. Калі пачуеце памылку, падыміце руку і выправіце яе. Малайцы, добра справіліся з прапанаваным заданнем.

А зараз я прапаную вам разгадаць крыважаванку, каб здагадацца, якую тэму на ўроку будзем вывучаць. Калі вы ўсе словы крыжаванкі разгадаеце, то здагадаецеся, у які горад мы з вамі сёння паедзем на экскурсію.

Пытанні па вертыкалі:
1 – Горад аўтамабілебудаўнікоў
2 – Горад энергетыкаў і хімікаў 
3 – Горад  хімікаў
Па гарызанталі:

4 – Горад шахцёраў 
5 –   … Хто здагадаўся, назва якога горада зашыфравана ў гэтых клетках?  
   (калі няма адказаў – Які горад з’яўляецца  сталіцай Рэспублікі Беларусь?) 

III. Пастаноўка тэмы і мэт урока
- Хто здагаўся, у які горад мы сёння паедзем на экскурсію?  (у горад Мінск) – слайд з відарысам сучаснага горада.
- Хто быў у Мінску? Што вас уразіла, што запомнілася пры наведванні горада? (выслухаць адказы дзяцей).
Тэма нашага сённяшнега занятка называецца “Горад Мінск – сталіца Рэспублікі Беларусь” (паказ слайда)
 - Як вы разумееце сэнс слова “сталіца?” Што азначае гэта слова? (сталіца – галоўны горад дзяржавы).
 У нас з вамі сёння цікавая паездка ў горад Мінск – сталіцу нашай дзяржавы. Кіраўніком экскурсіі буду я, некаторыя з вас будуць маімі памочнікамі і выступяць сёння ў ролі экскурсаводаў, усе астатнія будуць экскурсантамі. У час экскурсіі вы пазнаёміцеся са сталіцай, яе праспектамі, плошчамі і вуліцамі, будынкамі і помнікамі, мінулым і сучасным горада.     Пазнаёмцеся з планам вывучэння тэмы ўрока.

ПЛАН урока (запісаны на дошцы)

1. Мінск – сталіца Рэспублікі Беларусь

2. Плошчы, праспекты, вуліцы Мінска
3. Будынкі і помнікі сталіцы
     4. Паркі і скверы горада
IV. Вывучэнне новага матэрыялу

У пачатку экскурсіі прапаную вам пазнаёміцца з гербам і флагам Мінска. Як і іншыя беларускія гарады, Мінск меў у старажытныя часы свой герб і флаг (паказ слайда з відарысам герба Мінска). Паведамленне пра герб і флаг Мінска падрыхтаваў экскурсавод  ...... Калі ласка, .... Слухаем уважліва.
	На гербе и флаге г. Мінска адлюстравана святая асоба - Дзева Марыя. Аб гэтым сведчыць залацісты німб над галавой жанчыны. Святая асоба адлюстравана ў чырвона-фіялетавых адзеннях на срэбраным аблоке. Яна знаходзіцца на небе ў акружэнні анёлаў – пасланцаў Бога.

    Згодна паданню, жыхары горада знайшлі на беразе Свіслачы абраз Прасвятой Дзевы Марыі. Абраз прыплыў па рацэ з Кіева. На месцы, дзе абраз быў знойдзены, была пабудавана першая ў Мінску царква. З таго часу Божая Маці лічыцца заступніцай Мінска, а яе выява ўпрыгожвае герб і флаг сталіцы.

Дзякуй, ...  
- Зараз я прапаную вам, дарагія экскурсанты, пазнаёміцца з горадам Мінска, яго мінулым (слайд: З гісторыі мінулага Мінска). Але спачатку нам трэба выясніць, чаму пра нашу сталіцу Мінск гавараць, што гэта старажытны і адначасова малады горад? Знайдзіце адказ на гэта пытанне ў падручніку.  Адкрыйце падручнік на ст. 128, прачытайце першы абзац (вучні чытаюць).  
- Колькі гадоў г.Мінску? (больш за 900 гадоў). Можна пазнаць дакладную колькасць гадоў Мінску. Першае летапіснае ўпамінанне пра Мінск адносіцца да 1067 года.  

Прымацоўваецца да дошкі картка      

	1067 г.


-  Давайце падлічым, колькі будзе дакладна гадоў г.Мінску ў 2012 гаду? (2012 – 1067 = 945 гадоў у 2012 г.). Мінску больш за дзевяць стагоддзяў. 
	1944 г.


 - Гісторыя горада Мінска багатая. Неаднаразова горад разбуралі ворагі. У час якой вайны горад амаль увесь быў зруйнаваны фашыстамі? (ў час Вялікай Айчыннай вайны). 3 ліпеня 1944 г. (прымацоўваецца да дошкі  картка         ) сталіца была вызвалена ад нямецка-фашысцкіх захопнікаў.
Паглядзіце на гэты знак (паказ слайда – Мінск – горад-герой). 

	1974 г.


- Хто ведае, што ён азначае? Так. У 1974 г. (прымацоўваецца да дошкі картка) Мінску было прысвоена ганаровае званне “Горад-герой”.  
- Як вы думаеце, за што Мінску было прысвоена такое званне? (выслухаць думкі вучняў). Такое ганаровае званне Мінску было прысвоена за выдатные заслугі мінчан 
перад Радзімай, за мужнасць і гераізм, праяўленыя ў барацьбе супраць фашысцкіх акупантаў.
 - Але дзякуючы гераічнай працы людзей горад падняўся з руін. Таму Мінск – горад адначасова старажытны і малады.
Зараз Мінск адзін з найбуйнейшых і прыгажэйшых  гарадоў Еўропы (паказ слайда)
Адкрыйце ў атласе адміністрацыйна-палітычную карту Рэспублікі Беларусь на другой старонцы. Знайдзіце і пакажыце на карце Рэспублікі Беларусь горад Мінск.  
- Дзе знаходзіцца Мінск? (амаль у цэнтры Беларусі).
- З якой ракой звязана жыццё сучаснага Мінска? (з ракой Свіслаччу).
Існуюць розныя паданні пра месца ўзнікнення Мінска. Экскурсавод ... падрыхтаваў паведамленне аб гэтым. Давайце паслухаем.
	Месца узнікнення Мінска

Есць дзе думкі адносна месца ўзнікнення горада Мінска. Адны вучоныя лічаць, што горад узнік на рацэ Менка, недалёка ад сучаснага Мінска. Таму яго гістарычнае імя Менск нагадвае назву “Менка”. Другія вучоныя сцвярджаюць, што месцам ўзнікненняз’яўляецца вусце ракі Нямігі. Слядоў гэтых рэчак амаль не засталося – Менка перасохла,а Няміга стала такой мелкаводнай, што яе прыйшлося ўзяць у трубы. Зараз яна цячэ ўтрубах. Назва ракі Нямігі вядома зараз па вуліцы Няміга. Гэта самая старажытная вуліцастарадаўняга горада забудавалася ўздоўж ракі.




Наш аўтобус набліжаецца да Мінска. Я лічу, што вы ўсталі Давайце пагуляем у гульню “Ці праўда, што...” (слайд).  Я называю сказы. Калі вы згодны з тым, што я скажу, пляскаеце ў далоні, калі не – маўчыце і выпраўляеце дапушчаную памылку.
- Упершыню ў летапісах горад Мінск згадваецца ў 1167 г. (-; калі ўзнік? - у 1067 г.)

- Горад Мінск знаходзіцца ў цэнтры Рэспублікі Беларусь (+)

- Мінску больш за шесцісот гадоў (-; за 900 гадоў)

  -  Мінск узнік на рацэ Свіслач (-; Менка або Няміга)


   - У 1944 годзе Мінск быў вызвалены ад нямецка-фашысцкіх захопнікаў (+)
   - Ганаровае званне Мінску было прысвоена за мужнасць і гераізм жыхароў, праяўленыя ў час Влікай Айчынай вайны (+).
А зараз мы познаёмімся з сучасным Мінскам (паказ слайда)  і яго праспектамі,  плошчамі і вуліцамі.
-  Як вы думаеце, што называюць галоўнымі варотамі сталіцы? (выслухаць адказы вучняў) .
Той, хто прыязджае ў сталіцу па чыгунцы, трапляе ў прыгожы будынак вакзала. Сучасны будынак чыгуначнага вакзала  зроблены з металу і шкла. З будынка вакзала мы трапляем на прывакзальную плошчу (паказ слайда). Паглядзіце, якая яна прыгожая. Насупраць будынка вакзала ўзвышаюцца два вялікія будынкі, якія нагадваюць вежы (паказ слайда). Іх і называюць “варотамі сталіцы”.
- Як вы думаеце, чаму? (вежы нагадваюць вароты).Паглядзіце, калі ласка, на іх.
- Якая плошча называецца варотамі Мінска?  Як яна называецца? (Прывакзальная плошча)
Наш аўтобус набліжаецца да вуліцы Нямігі (паказ слайда), якая носіць назву ракі Нямігі. Давайце найдзём гэтае месца ў Мінску на карце. Адкрыйце план горада Мінска на фарзацы ў канцы падручніка. Знайдзіце вуліцу Няміга. Ці змаглі вы знайсці вуліцу Няміга на плане горада? (не) На плане горада ракі Нямігі ўжо няма. Успомніце, чаму? (змялела і пераўтварылася ў маленькую рачулку, цячэ ў бетоннай трубе).На тым месцы, дзе знаходзіцца вуліца Няміга, у 1067 годзе адбылася бітва дружын кіеўскіх князёў з воінамі полацкага князя Усяслава Чарадзея. Пра гэту бітву прапаную  дадаткова прачытаць у кнігах, якія вы бачыце на выстаўцы. Гэта у кнізе апавяданняў С.Тарасава “Фрэскі” (паказ кнігі), Анатоля Бутэвіча “Званы Нямігі” (паказ кнігі).  Мінаюць гады і стагоддзі, а вуліца Няміга захоўвае сваю назву як памяць пра мінулае.
- Дзе знаходзіцца гістарычны цэнтр старажытнага Мінска? (лічыцца раён Нямігі). Адсюль пачынаў расці горад. 
Ад старой часткі горада наш аўтобус набліжаецца да ... сачым па плане - ... да праспекта Пераможцаў (паказ слайда). Праспект Пераможцаў адзін з 
самых прыгожых у беларускай сталіцы. Па адным яго баку размяшчаюцца жылыя і грамадскія пабудовы, а па другім – сучасныя спартыўныя комплексы, у тым ліку Палац спорту (паказ слайда). Паглядзіце, што нагадвае будынак Палаца спорту? Будынак чымсці нагадвае самалёт, які адрываецца ад зямлі і імкнецца ўвысь. Каля праспекта ўзведзены манумент “Мінск- горад герой” (паказ слайда). Паблізу яго ў святочныя дні адбываюцца парады, дэманстрацыі, канцэрты.
Побач з праспектам Пераможцаў працякае рака Свіслач. Пасярэдзіне ракі  знаходзіцца ... – глядзім па карце – востраў. Прачытайце назву вострава (востраў слёз). Сапраўды, востраў з сумнай назвай “Востраў слёз” (паказ слайда). Жыхары горада называюць гэта месца востравам жалобы, востравам памяці.
·  Хто ведае, чаму гэты востраў назвалі востравам слёз? Адказаць на гэтае пытанне дапаможа вось гэта кніга - падарожнік па Мінску (паказаць на выстаўцы) . Помнік на астраўку быў пастаўлены дзеля ўшанавання памяці беларусаў, якія загінулі за межамі сваёй Радзімы ў розных ваенных канфліктах. Востраў слёз – гэта перш за ўсё памяць пра беларускіх хлопцаў, якія не вернуліся з вайны ў Афганістане (1979-1989 гг.). Там загінулі 771 беларускі вайсковец. У цэнтры вострава знаходзіцца капліца са скульптурнымі фігурамі жанчын, якія смуткуюць па тых, каго ніколі не будзе побач з намі (паказ слайда).
· Адкажыце, чаму Востраў мужнасці і смутку ў народзе называюць Востравам слёз? (гэты помнікам народ ушаноўвае памяць пра тых беларусаў, што загінулі за межамі Радзімы). 
Назвы мінскіх вуліц захоўваюць для нас памяць аб беларускіх паэтах. Вот зараз рухаемся па вуліцы Максіма Багдановіча (паказ слайда). 
На гэтай вуліцы ў 1891 годзе нарадзіўся знакаміты беларускі паэт Максім Багдановіч (партрэт паэта прымацоўваецца да дошкі). Непадалёку знаходзіцца Траецкае прадмесце (паказ слайда)  - сачым па карце. Там ёсць Літаратурны музей Максіма Багдановіча. 
Рухаемся ад праспекта Пераможцаў да праспекта Незалежнасці. Гэта галоўная магістраль  Мінска. 
- Як вы думаеце чаму? (выслухаць адказы навучэнцаў). Уздоўж праспекта размяшчаюцца важныя дзяржаўныя ўстановы, установы культуры, універсальныя магазіны. Тут знаходзяцца Нацыянальны банк, Нацыянальная акадэмія навук, Палац Рэспублікі (знайшлі на карце горада), Дзяржаўная філармонія, ГУМ, ЦУМ.
-  Якая вуліца ў Мінску з’яўляецца самай вялікай? (праспекта Незалежнасці). Чаму?
Наш аўтобус набліжаецца да плошчы Незалежнасці (паказ слайда).  
- Як вы думаеце, чаму гэта плошча атрымала такую назву? Гэта плошча атрымала сваю назву ў гонар незалежнасці нашай дзяржавы. Паглядзіце на план горада і скажыце

- Якія важныя будынкі на ёй размяшчаюцца? (паказ слайдаў) (Дом урада, будынак Беларускага універсітэта – галоўная навучальная ўстанова нашай краіны, будынак Беларускага дзяржаўнага педагагічнага універсітэта імя Максіма Танка – яго закончылі і некаторыя настаўнікі нашай школы).
Давайце з вамі выйдзем з аўтобуса і зробім фізхвілінку
Селі ў аўтобус і працягваем экскурсію. Накіроўваемся на Кастрычніцкую плошчу. На карце бачыце, што на гэтай плошчы ўзведзены ...  прачытайце, што  (Палац Рэспублікі) (2000 г.) – (паказ слайда), тут адбываюцца розныя канферэнцыі, з’езды, праводзяцца канцэрты. Перад Палацам на плошчы ўстаноўлены памятны сімвалічны знак “Пачатак дарог Беларусі” або “Нулявы кіламетр” (паказ слайда) .  На ім пазначана, колькі кіламетраў ад Мінска да найбольш значных гарадоў Беларусі і сталіц суседніх краін. Мінск сваімі шматлікімі дарогамі звязаны з усімі куткамі Беларусі. 

· Успомніце, на якой плошчы устаноўлены знак “Нулявы кіламетр”? (на Кастрычніцкай плошчы)

·  Чаму гэты знак так называецца? (з’ўляецца пачаткам дарог Беларусі)
Наш аўтобус набліжаецца да плошчы Перамогі (паказ слайда). У цэнтры плошчы ўзвышаецца манумент Перамогі. Вышыня яго 40 метраў. Ля п’едыстала манумента – меч, які сімвалізуе перамогу над ворагам. 
· Над якім ворагам была атрымана перамога ў час Вялікай Айчынай вайны? (фашыстамі). Вакол помніка – бронзавыя венкі. Перад абеліскам гарыць Вечны агонь (паказ слайда).
- Як вы думаеце, з якой прычыны на плошчы Перамогі запалены Вечны агонь? (у гонар загінуўшых у гады Вялікай Айчыннай вайны).  Тысячы людзей прыходзяць і прыносяць да абеліску жывыя кветкі, каб успомніць тых, хто аддаў сваё жыццё за Радзіму (паказ слайда)
Вучань чытае верш А. Астрэйка
Плошча Перамогі і  ў будні дзень, 
i у радаснае свята 
Сюды, да плошчы, шмат дарог вядзе. 
Тым, што загінулі ў баях, салдатам

Народ вянкі да помніка кладзе... 
Гарьщь агонь нязгасны ля граніту 

Як памяць сэрцаў аб ycix сынах, 

Якія ў жорсткіх i крывавых бітвах 

Кастрычніка адваявалі сцяг 

Стаяць на варце каля абеліску 

Ялінкі, што сюды з лясоў прыйшлі... 

Завецца плошчай Перамогі ў Мінску 
Мясціна дарагая на зямлі!

- Успомніце дату вызвалення горада Мінска ад нямецка-фашысцкіх захопнікаў? (3 ліпня 1944 г.). Менавіта ў гэты дзень штогод адзначаецца свята нашай дзяржавы – Дзень Незалежнасці Рэспублікі Беларусь. У сталіцы праводзіцца ваенны парад і святочная дэманстрацыя. 
Наступны наш прыпынак - плошча Я.Коласа (паказ слайда). 
Цэнтральную частку плошчы займае сквер, дзе ў 1972 годзе быў узведзены помнік народнаму паэту Якубу Коласу (партрэт паэта прымацоўваецца да дошкі). З плошчы відаць будынак Мінскага 
паліграфічнага камбіната імя Я.Коласа (паказ слайда), дзе друкуюцца падручнікі для вучняў усёй Беларусі.
Рухаемся па праспекце Незалежнасці і паварочваем на вуліцу Янкі Купала (паказ слайад).  Хто ведае, у гонар каго названа гэта вуліца? (паэта Янкі Купала – партрэт прымацоўваецца да дошкі). У парку імя Я.Купалы, што прымыкае да гэтай вуліцы,  працуе Літаратурны музей  і стаіць помнік паэту (паказ слайда). Непадалёку ад вуліцы Я.Купалы знаходзіцца будынак Беларускага дзяржаўнага цырка (па плане Мінска-  паказ слайда). 
- Што размяшчаецца за цыркам, на другім беразе Свіслачы? (Цэнтральны дзіцячы парк імя Максіма Горкага).
- Каму вядомы гэты будынак? (паказ слайда - Нацыянальная бібліятэка Беларусі). Гэты новы будынак бібліятэкі адчыніў свае дзверы для чытачоў у 2006 г. 
У Мінску 602 бібліятэкі, але новая  - самая вялікая і прыгожая. Будынак бібліятэкі  размешчаны ва ўсходняй частцы горада, каля станцыі “Усход”. Падыміце руку, хто быў у гэтай бібліятэцы? Раскажыце пра свае ўражанні ад наведванні бібліятэкі (...Спадабалася глядзець на панараму горада Мінска з агляднай пляцоўкі будынка). Сапраўды, будынак бібліятэкі высокі, вышыня 72 метры. 
- Як вы думаеце, чаму архітэктары спраектавалі бібліятэку ў выглядзе вялізнага гранёнага алмаза? (сімвалізуе каштоўнасць ведаў). У будынку бібліятэкі праводзяцца важныя дзяржаўныя мерапрыемствы, сустрэчы кіраўнікоў дзяржаў.
- Успомніце, каму пастаўлены помнік перад фасадам будынка бібліятэкі? Падскажу. Гэта вельмі знакаміты чалавек у Беларусі, беларускі першыдрукар (Францыск Скарына). Супрацоўнікі бібліятэкі старанна збіраюць рэдкія кнігі, набываюць новую літаратуру; у бібліятэцы захоўваюцца мильёны книг. Кнігі любяць ў Беларусі. Нездарма год 2012 аб’яўлены Годам кнігі.
- З усіх гарадоў Беларусі толькі Мінск мае падземную чугунку – метрапалітэн, які пачаў дзейнічаць у 1984 годзе. Я лічу, што хто быў у Мінску, абавязкова карыстаўся паслугамі метрапалітэна (паказ слайда).
- Беларусы – працавіты і таленавіты народ. Далёка за межамі нашай краіны вядома прадукцыя мінскіх прадпрыемстваў. А вы ведаеце, вырабамі якой прадукцыі ганарыцца Беларусь? (трактары “Беларусь”, тэлевізары “Гарызонт”, халадзільнікі “Атлант”, цукеркі фабрыкі “Камунарка”).
Наша экскурсія па гораду-герою Мінску завершана. 
Гучыць песня А.Алоўнікава “Радзіма мая дарагая” 
Вучань чытае верш “Самы лепшы горад” (А.Бачыла)
Шмат на свеце гарадоў

Вельмі знакамітых, 

Толькі Мінск заўжды дамоў

Цягне, як магнітам.
Калі праўду гаварыць

Вам, сябрам і блізкім

Дык нідзе не можа быць

Лепей, чым у Мінску.
Як палацы, тут дамы, 

Сонца у вокнах ззяе, - 
Ні на які горад мы

Мінск не прамяням.
Будаўніцтва горада не спыняецца. Ён расце з кожным днём – прыгажэе, входзіць на ўскраіны, імкнецца ўвысь. І гэта нягледзячы на тое, што беларускі край – у мінулым шматпакутная і гераічная зямля. 
VII. Замацаванне ведаў

Падвядзём  вынікі экскурсіі  з дапамогай гульні “Хто лепш ведае сталіцу нашай краіны?” Удзельнічаюць дзве каманды – “Турысты” і 
“Падарожнікі” (паставіць шыльды). Зараз пазнаем, якая каманда правільна адкажа на пытанні больш раз:
	Каманда “Турыстаў”

  1. Мінск – гэта ... (а) горад-герой; б) сталіца Рэспулікі Беларусь; в) самы вялікі горад Беларусі)

2. На якой плошчы знаходзяцца вароты сталіцы? (на прывакзальнай плошчы)
3. Якая плошча Мінска з’яўляецца галоўнай і самай важнай? (Плошча Незалежнасці)
4. Плошча, на якой запалены Вечны агонь у гонар гагінуўшых у Вялікай Айчыннай вайне? (Плошча Перамогі)

5. Якія важныя ўстановы знаходзяцца на плошчы Незалежнасці? (Дом урада, Беларускі дзяржаўны універсітэі)

1. 6. Калі Мінск быў вызвалены ад фашыстаў? (3 ліпеня 1944 г.)
	Каманда “Падарожнікі”
2.   1. Якая вуліца з’яўляецца галоўнай магістраллю Мінска? (Праспект Незалежнасці)

2. Пад якім годам упершыню ў летапісах  згадваецца горад Мінск? (У 1061 г.)

3. Як называюцца вуліцы Мінска, якія носяць імя знакамтых беларускіх паэтаў і пісьменікаў?  (М.Багдановіча, Я.Купалы, Я. Куласа)
4. Каму пастаўлены помнік перад фасадам будынка Нацыянальнай бібліятэкі? (Францыске Скарыне)

5. У якім годзе ўпершыню з летапісах згадваецца горад Мінск? (1067 г.)
6. На якой плошчы устаноўлены знак “Нулявы кіламетр”? (На Кастрычніцкай плошчы)


V. Хатняе заданне 
1. Чытаць падручнік С. 128- 138.. Быць гатовымі пераказаць і адказаць на пытанні.
2. Выканаць у сшытку пісьмова заданне, запісанае на лістку паперы. Дастаньце ліст з практычным заданнем з канверта і палажыце з свій сшытак. 
3. На адным уроку немагчыма рассказаць пра сталіцу нашай Беларусі – горадзе Мінску. Таму я
·  прапаную вам звярнуцца да бацькоў, якія бывалі неаднойчы ў Мінску, можа вучыліся там і могуць шмат чаго карыснага расказаць пра Мінск;
·  калі вас зацікавіла наша экскурсія, я раю пачытаць, акрамя падручніка, іншыя кнігі пра горад Мінск. Паглядзіце, яны ў нас тут на кніжкай выстаўцы. Пасля ўрока 
падыйдзіце і пазнаёмцеся з кнігамі аб Мінску.
VI. Рэфлексія
 Дзякуй, дзеці, за актыўны ўдзел на ўроку. Малайцы, мне вельмі спадабалася, як вы сёння працавалі на ўроку.
Я хачу даведацца ў вас, наколькі праведзеная экскурсія ў Мінск вам запомнілася.
На сталах ў вас ляжаць карткі зялёнага, жоўтага і чырвонага колеру, як вочы светлафора. Я прапаную вам выбраць картку аднаго колеру ў адпаведнасці з вашым настроем пасля паездкі ў Мінск. 

Картка зялёнага колеру  - паездка ў Мінск спадабалася, 

картка жоўтага колеру – цікавая паедзка, але не заўсёды спадабалася, 

картка чырвонага колеру – паездка не спадабалася, было нецікава.
Пытанні да навучэнцаў:
· Што вам асабліва запомнілася падчас  экскурсіі ў Мінск?
· Што найбольш уразіла?

· Што вы раней не ведалі пра Мінск7
Урок скончаны. Усім дзякуй.
Дадатак

Практычнае заданне на дом
	Дапісаць назву

1. Цэнтральная магістраль Мінска, уздож якой размешчаны рэзідэнцыя Прэзідэнта Рэспублікі Беларусь, цырк, Нацыянальная акадэмія навук Беларусі, Нацыянальная бібліятэка, - гэта ___________________________​______________________________​.

2. Праспект, каля якога ўзведзены манумент “Мінск – горад-герой”, а побач знадзіцца Востраў мужнасці і смутку, завецца _________________________________________.
3. Самая вялікая і ўрачыстая плошча, дзе знаходзіцца Дом Урада, ________________.

4. Плошча, на якой узведзены велічны Палац Рэспублікі і ёсць знак “нулявы кіламетр”, - ______________________________________________________________.

5. Плошча, на якой запалены Вечны агонь у гонар загінуўшых у Вялікай Айчыннай вайне, ___________________________________________________________________.

6. Гарадская плошча, якая раней называлася Камароўскай, носіць імя народнага паэта Беларусі - ________________________________________________________________.

7. Самая старажытная плошча, дзе захаваліся помнікі 17-19 стагоддзяў і адноўлены будынак гарадской ратушы, - _______________________________________________.




Літаратура для падрыхтоўкі ўрока для настаўніка
Гісторыя Беларусі ад старажытных часоў да канца ХУШ ст.: Вучэб. дапам. для 10-га  кл. агульнаадукац. шк. з бел. і рус. мовамі навучання. / Г.В. Штыкаў, П.А. Лойка, І.А. Аўдзееў і інш.; Пад рэд. М.С. Сташкевіча. – Мн., 2002.
Александровіч, Р., Нескаромная,Т. Зямля пад блакітнымі вачымі: Дапам. Для педагогаў дашк. Устаноў. – Мн.: Беларусь, 2001. – 83 с.

